Գերմանիայի ֆինանսական համագործակցություն

Կառավարչի տեխնիկական աուդիտի 
նախաորակավորման համար ներկայացվող
հետաքրքրության հայտի հրավեր
ՀՀ տարածքային կառավարման նախարարության ջրային տնտեսության պետական կոմիտե
2009թ.-ի հոկտեմբեր 

ՀԵՏԱՔՐՔՐՈՒԹՅԱՆ ՀԱՅՏԻ ՀՐԱՎԵՐ
1.  Ծրագիր իրականացնող գործակալությունը (ԾԻԳ, կետ 2) սույնով հրավիրում է որակավորված անկախ խորհրդատուների` ներկայացնելու իրենց նախաորակավորման փաստաթղթերը պահանջվող (կետ3) խորհրդատվական ծառայությունների համար: Այս ծրագրի համար ֆինանսական միջոցները տրամադրվել են հայ-գերմանական ֆինանսական երկկողմ համագործակցության կողմից` Գերմանիայի վերակառուցման բանկի (KfW) միջոցով:

2. ԾԻԳ` ՀՀ տարածքային կառավարման նախարարության ջրային տնտեսության պետական կոմիտե (ՋՏՊԿ) Երևան 0010, Վարդանանց փող. 13ա, Հայաստանի Հանրապետություն, պարոն Գագիկ Խաչատրյանի ուշադրությանը, Հեռ. +37410 540733 կամ (540277), Ֆաքս. +37410 540613, +37410 540603

3.  «Համայնքային ենթակառուցվածքների ծրագիր  I+IIե-ի շրջանակներում  գերմանական ‎‎‎‎‎KFW բանկը ֆինանսական միջոցներ է տրամադրել` 

       - Հայաստանի Հանրապետության  3 ընտրված տարածաշրջաններում /Լոռու, Շիրակի և Արմավիրի մարզերում/ ջրամատակարարման և ջրահեռացման համակարգերը վերականգնելու համար‎.

       -Այդ աշխատանքներում ներգրավված «Լոռի-ջրմուղկոյուղիե, «Շիրակ-ջրմուղկոյուղիե և «Նոր Ակունքե փակ բաժնետիրական ընկերությունների (այսուհետ` ընկերություններ) կառավարումը մասնավոր կառավարչին փոխանցելով` կառավարչի ծառայություններ իրականացնելու համար: 
     Կառավարչի ծառայություններ իրականացնելու համար միջազգային մրցույթով ընտրվել է Էմ Վի Վի դեկոն  Ջի էմ բի Էյջ,  Էմ Վի Վի Էներջի Էյ Ջի  և  «Էյ-Ի-Ջի-Սերվիս»  ՍՊԸ  ընկերությունների  կոնսորցիումը (այսուհետ` Կառավարիչ), որի հետ ՀՀ տարածքային կառավարման նախարարության ջրային տնտեսության պետական կոմիտեն (այսուհետ՝ ՋՏՊԿ) 2009թ.-ի հուլիսի 14-ին ստորագրել է Կառավարման պայմանագիր երեք տարի ժամկետով`անհրաժեշտության դեպքում ևս մեկ տարով երկարաձգելու հնարավորությամբ: Պայմանագիրը մեկնարկել է 2009թ.-ի օգոստոսի 1-ից:
4. ՋՏՊԿ-ն, որը լիազորված է պայմանագիր կնքել ՀՀ Կառավարության անունից, վերոնշյալ ծրագրի իրականացման ընթացքում կազմակերպում է ընկերությունների Կառավարչի ծառայությունների կատարողականության աուդիտ իրականացնելու համար խորհրդատվական ծառայությունների   գնման բաց մրցույթ՝ միջազգային փորձառու անկախ ընկերությունների և ընկերությունների կոնսորցիումների (այսուհետ՝ Ընկերություն) շրջանակներում: Մրցույթի արդյունքում ընտրված Ընկերության (այսուհետ` Աուդիտոր) հետ ՋՏՊԿ-ն, KFW-ի համաձայնությամբ կկնքի  աուդիտի պայմանագիր երեք տարով: 

5. ՋՏՊԿ-ն ստեղծվել է ՀՀ Կառավարության կողմից 2001 թվականին` ջրային տնտեսության ոլորտում քաղաքականության մշակման և իրականացման համար: ՋՏՊԿ-ն պետական մարմին է՝ ՀՀ տարածքային կառավարման նախարարության կազմում: Այլ խնդիրների թվում ՋՏՊԿ-ն պատասխանատու է նաև ջրային տնտեսության ոլորտում բարեփոխումների իրականացման և արդյունավետության բարձրացման համար: Բացի այդ, ՋՏՊԿ-ն տնօրինում է հայաստանյան 4 խոշոր պետական ջրամատակարարման և ջրահեռացման ծառայություններ մատուցող ընկերությունների բաժնետոմսերը`
· 100%՝ «Հայջրմուղկոյուղի» ՓԲԸ-ում,

· 51%՝ «Լոռի-ջրմուղկոյուղի» ՓԲԸ-ում,

· 51%՝ «Շիրակ-ջրմուղկոյուղի» ՓԲԸ-ում,

· 51%՝ «Նոր Ակունք» ՓԲԸ-ում:

Այս 4 ընկերությունները, «Երևան Ջուր» փակ բաժնետիրական ընկերության հետ միասին, սպասարկում են երկրի բնակչության ընդհանուր առմամբ մոտ 80 տոկոսը:
Հայաստանի խոշորագույն ջրային ընկերությունը՝ «Երևան Ջուր» ՓԲԸ-ն, որը սպասարկում է մայրաքաղաքն ու շրջակա գյուղերը, հանձնված է մասնավոր օպերատորի՝ 10 տարով կնքված վարձակալության պայմանագրով: 

Ջրամատակարարման և ջրահեռացման ծառայությունների մատուցման սակագնային քաղաքականությունն իրականացվում է և ոչ մրցակցային ջրամատակարարներին ջրային համակարգերի օգտագործման թույլտվությունները տրամադրվում են անկախ պետական մարմնի` Հայաստանի Հանրապետության հանրային ծառայությունները կարգավորող հանձնաժողովի կողմից: 

6. Պայմանագրի գործողության ընթացքում Աուդիտորը կստանձնի լիարժեք պարտավորություններ ու պատասխանատվություն` Կառավարչի ծառայությունների կատարողականության աուդիտ իրականացնելու և պայմանագրային տարիների ընթացքում Կառավարչի կողմից մատուցվող ծառայությունները գնահատելու համար: 
    Աուդիտորը պետք է օգտվի բոլոր իրավական փաստաթղթերից, նամակներից և Կառավարման պայմանագրին առնչվող ցանկացած այլ տեղեկատվությունից, որն ըստ նրա անհրաժեշտ է:


Աուդիտորը պետք է ծանոթանա Կառավարման պայմանագրին, ընկերություններում առկա այլ տվյալների ու հաշվետվությունների, և ցանկացած այլ լրացուցիչ փաստաթղթերի հետ՝ աուդիտի պատշաճ ընթացքն ապահովելու նպատակով:  
7.  Աուդիտորը պետք է ներկայացնի ծառայություններ առաջնորդվելով` 

· ջրամատակարարման և ջրահեռացման ոլորտում կիրառվող միջազգայնորեն ճանաչված միջոցներով և մեթոդոլոգիաներով,

· արհեստավարժ ինժեներիայի, գնումների, հաշվապահական և խորհրդատվական չափանիշներով,

· խնդիրների առաջնահերթության որոշման իրատեսական մոտեցումով,

· Հայաստանի Հանրապետության օրենքներով և այլ իրավական ակտերով:

8.    Աուդիտորի կողմից մատուցվող ծառայությունների  նպատակն է.
-Իրականացնել Կառավարման պայմանագրի բազիսային տարվա կատարողական  ցուցանիշների աուդիտ: Աուդիտը պետք է ընդգրկի մեկնարկային օրվան անմիջապես նախորդող մեկ տարվա կտրվածքով ընկերությունների գործունեության և կատարողականի, այդ թվում` տեխնիկական միջոցների և ենթակառուցվածքների շահագործման և վերանորոգման աշխատանքների, վարձավճարների հաշվարկման և գանձման, սպառողների սպասարկման, մատուցվող ծառայությունների վերաբերյալ ցուցանիշները, ինչպես նաև կատարողական ցուցանիշները (անհրաժեշտության դեպքում կարող են ընդգրկվել նաև այլ ցուցանիշներ): 

   -  Իրականացնել Կառավարման պայմանագրի  տարիների համար (յուրաքանչյուր տարվա համար առանձին) կատարողական ցուցանիշների աուդիտ: Աուդիտը պետք է ընդգրկի կատարողականության ձեռքբերման վերաբերյալ Կառավարչի համապատասխան տարվա տարեկան հաշվետվության ուսումնասիրությունը, տվյալ պայմանագրային տարում իրականացված գործողությունների իրավիճակի ամբողջական  հաշվետվությունը  և Կառավարչին վճարվելիք խրախուսավճարի չափի որոշումը: Կատարողական ցուցանիշների տվյալների ստուգման նպատակով Աուդիտորի կողմից պետք է անցկացվեն անկախ ստուգումներ:

  -  ՋՏՊԿ-ի և Կառավարչի միջև խրախուսավճարի չափի վերաբերյալ տարաձայնությունների դեպքում միասին և առանձին-առանձին հանդիպել կողմերի հետ՝ մինչև խրախուսավճարի մասին վերջնական որոշման ընդունումը: 

  -
   Լուծել խրախուսավճարի հաշվարկներին առնչվող բոլոր վեճերը:
9. Ծառայությունները պետք է մատուցվեն մի խմբի կողմից, որը բաղկացած կլինի միջազգային և տեղական երկարաժամկետ, միջազգային և տեղական կարճաժամկետ անձնակազմից, այլ արհեստավարժ և վարչական աջակցող անձնակազմից: Պետք է լինեն նաև համապատասսխան կառավարման և աջակցման ծառայություններ:

10. Խորհրդատուներն ազատ են այլ ընկերությունների հետ համագործակցելու գործում` համոզվելու, որ համապատասխանում են բոլոր պահանջվող հմտություններին և փորձառությանը: Միջազգային և հայկական խորհրդատվական ընկերությունների կոնսորցիումը` միջազգային խորհրդատու ընկերության առաջատարությամբ պետք է իրականացնի խորհրդատվական ծառայությունները:

11. Անգլերեն բնօրինակը և հայերեն կամ ռուսերեն պատճեններով նախաորակավորման նյութերը պետք է ունենան հետևյալ կառուցվածքը և բովանդակությունը և ներկայացվի ստորև ներկայացված հաջորդականությամբ`

(i) Կից նամակ, որը բաղկացած կլինի հետևյալ տվյալներից` ընկերության անունը, հասցեն, կոնտակտային անձը, հեռախոսահամարը, ֆաքսը և էլ. հասցեն, նշել այս ծրագրի հետ ունեցած կապը, եթե այդպիսին գոյություն ունի:

(ii) Ծանոթագրություն ընկերությունների վերաբերյալ (առավելագույնը` 10 էջ), ներառելով հստակ հիմնավորումներ ընկերությունների տեսակի, ունեցվածքի մասին և միավորման դեպքում եղած առանցքային գործառույթները: 

(iii) Հիմնավորումներ`

ա/ Առաջարկ ներկայացնելու հայտարարագիր` կարճ ցուցակում ընդգրկվելու դեպքում:

բ/ Հիմնավորում որևէ այլ ընկերության հետ միավորվելու մասին, որը կարող է շահերի բախում առաջացնել նախատեսված ծառայությունների մատուցման հարցում:

գ/ Կոնսորցիումի դեպքում` նախատեսված պայմանագրային համաձայություն    միջազգային և տեղական ընկերությունների հետ, նշելով առաջատար խորհրդատուին և ներառելով մասնակցող ընկերությունների նպատակի նամակները (տեղական գործընկերների դեպքում տվյալ նամակի ֆաքսով ուղարկված տարբերակը բավարար է);

դ/ պայմանագրի գործողության ընթացքում էթիկայի բարձրագույն չափանիշներին հետևելու վերաբերյալ հայտարարագիր: Հայտատուները պետք է իրազեկ լինեն, որ որևէ խարդախ կամ կոռուպցիոն գործողություն լինելու դեպքում կորակազրկվեն անմիջապես ընտրական ընթացքից և որն էլ պատճառ կլինի հետագա գործի քննության համար: Նշված հայտարարագիրը պետք է ներկայացվի և համապատասխանաբար ստորագրվի համաձայն Հավելված 4-ի:

ե/ Հաստատված տեղեկանք առաջատար խորհրդատուի և բոլոր գործընկերների ֆինանսական կարողության մասին` վերջին 3 տարվա ընթացքում նվազագույնը 1մլն Եվրո տարեկան շրջանառությամբ (վերջին երեք տարվա բալանսը, եկամուտների և կորուստների հաշվարկը):

(iv) Հավելված 1-ով սահմանված ծրագրի քաղվածքների ձևերը (EU- ֆորմատով) վերջին 5 տարիներին վերաբերող, որոնք ուղղակիորեն կապ ունեն նախատեսվող ծառայությունների հետ (առավելագույնը 15 տեղեկանք):

(v)  Առաջարկվող աջակցող և հիմնական անձնակազմի անդամների հակիրճ ինքնակենսագրությունները:

(vi) Նախատեվող ծառայութնունների համար հատկացվող անձնակազմի ցանկ` կրթության, փորձի, տարածաշրջանային փորձի, ընկերության հետ ունեցած փորձի, ծրագրի յուրահատկություններին առնչվող փորձի և ունեցած նմանատիպ փորձի մասին տեղեկատվությամբ: Այս ցանկը պետք է թուլյ տա կայուն կարծիք կազմել առաջարկ լինելու դեպքում  խորհրդատուների` ծրագրի համար անհրաժեշտ հատուկ փորձ ունեցող պահանջվող անձնակազմ տրամադրելու ընդհանուր կարողության վերաբերյալ: Խորհրդատվական ընկերության անձնակազմը կամ այն ընկերությունը, որն ունի երկարատև համագործակցություն կստանա ավելի շատ միավորներ:

Հետաքրքրված խորհրդատուները պետք է ներկայացնեն հակիրճ և հստակ, բայց և կարևոր փաստաթղթեր և հետևեն վերը նշված կառուցվածքին: Այս հրավերի հետ անհամապատասխանության կամ թերի տեղեկատվության դեպքում հայտը կորակազրկվի: Նյութական պահանջին ոչ հատուկ գերտեղեկատվության դեպքում հայտատուն կտուգանվի: 

12. Բնօրինակը և նախաորակավորման առաջարկի հայերեն կամ ռուսերեն մեկ (1) պատճենը և անգլերեն բնօրինակը և բոլոր կից փաստաթղթերը (և անգլերեն, և հայերեն/ռուսերեն), կնքված և ստորագրված, պետք է ուղարկվեն ծրագիր իրականացնող գործակալություն վերը նշված հասցեով և ոչ ուշ քան հայտարարությունում նշված ժամկետից: Եվս մեկ անգլերեն օրինակ պետք է ուղարկել KfW` KfW development bank, Dept. L3a/5, Att. Mrs. Regina Schneider, Palmengartenstr. 5-9, 60325 Frankfurt, Germany: 

13. Նախաորակավորման կամ հաջորդող առաջարկի հետ կապված տեղանքի այցելությունների, տեղեկատվության/տվյալների ստացման և նախաորակավորման նյութերի պատրաստման/ներկայացման, հանդիպումների, բանակցությունների և այլնի  համար անհրաժեշտ բոլոր ծախսերը կատարում են խորհրդատուները: 

14.Նախատեսվում է հրապարակել առավելագույնը հինգ նախաորակավորված  խորհրդատուների ոչ ուշ քան ներկայացման ժամկետից հետո չորս շաբաթ անց և հրավիրել այդ խորհրդատուներին ներկայացնելու իրենց տեխնիկական և ֆինանսական առաջարկները: 
15. Մրցութային գործընթացի ընտրակարգը պետք է անցկացվի համաձայն KfW_ի «Ֆինանսական համագործակցության ծրագրերում խորհրդատուների նշանակման ուղեցույցի « (“Guidelines for the Assignment of Consultants in Financial Co-operation Projects”): Այս ուղեցույցը կարելի է ձեռք բերել KfW-ի ինտերնետային կայքից (տե՛ս www.kfw-entwicklungsbank.de): Կգնահատվեն միայն ֆինանսապես կարող ընկերությունները, որոնք կներկայացնեն առկա իրավիճակը հավաստող անհրաժեշտ տեղեկանքները (տե’ս 7 (iii)): Գնահատման հատուկ չափանիշները և իրենց անհատական միավորները ներկայացված են ստորև բերված աղյուսակում. 

16. Նախաորակավորման հայտերի և դրանց օժանդակ փաստաթղթերի գնահատման արդյունքում կկազմվի կարճ ցուցակ, որում կընդգրկվեն նվազագույնը 70 միավոր հավաքած առավելագույնը 5 ընկերություններ: Եթե 70 միավորի արժանացած ընկերությունների թիվը հինգից ավելին է, ապա դրանց թվից կընտրվեն առավելագույն միավորներով հինգ ընկերություն: Նախաորակավորումը չանցած ընկերությունները համապատասխան կերպով կտեղեկացվեն:
17. Ծրագիր իրականացնող գործակալությունը սահմանափակված չէ խորհրդատուի ընտրության   հարցում:

18. Հայտատուն կրում է նախաորակավորման հայտի պատրաստման և ներկայացման ողջ պատասխանատվությունը, իսկ սխալներն ու բացթողումները չեն կարող արժանանալ մեղմ վերաբերմունքի կամ ներողամտության: 
19. Ընկերությունը (կամ նրա մասնաճյուղերը, դուստր ձեռնարկությունները կամ հիմնադիր ընկերությունները) չպետք է վարձվի որևէ աշխատանքի կամ կնքի որևէ պայմանագիր, որն իր բնույթով կարող է հակասել Ընկերության մեկ այլ առաջադրանքին: ԾԻԳ-ը պահանջում է, որ Ընկերությունը չեզոք և անկախ լինի ցանկացած պոտենցիալ կազմակերպությունից` ծրագրի հետ կապված: Ընկերությունը պետք է բացահայտ կերպով հայտնի ցանկացած նման կազմակերպության հետ իր կապերի մասին և պարտավորվի, որ եթե ինքը շահի պայմանագիրը, իր հետ կապված այդ ընկերությունները չեն փորձելու մասնակցել ծրագրին որևէ այլ ձևով:
20. Ցանկացած պահի ՋՏՊԿ-ն՝ իր նախաձեռնությամբ կամ ի պատասխան Ընկերության կողմից ներկայացված պարզաբանման պահանջի, կարող է փոփոխել նախաորակավորման հրավերը: Նման փոփոխությունը/փոփոխությունները կհրապարակվեն ՋՏՊԿ-ի վեբ կայքում` www.scws.am:
21.Նախաորակավորման հայտերի բացումից մինչև կարճ ցուցակի կազմումն ընկած ժամանակահատվածում չի թույլատրվում հաստատել և ոչ մի տիպի կապ, բացի ԾԻԳ-ի կողմից նախաձեռնված հաղորդակցման:  

Հավելված 1

 Ծրագրերից քաղվածքների ձև 

	No
	Ծրագրի անվանում
	

	Իրավաբանական անձի անուն

	Երկիր
	Ծրագրի ընդհանուր արժեք (EUR)
	Իրավաբանական անձի կողմից կատարված մասնաբաժին  (%)
	Տրամադրված աշխատակիցների թիվ
	Պատվիրատու
	Ֆինանսավորման աղբյուր
	Ամսաթիվ (մեկնարկ/ավարտ)
	Գործընկերներ (եթե կան)

	
	
	
	
	
	
	
	
	

	Ծրագրի մանրամասն նկարագրություն
	Մատուցված ծառայությունների տիպ

	
	


Ծանոթագրություն. Ընկերությունը պարտավոր չէ օգտագործել հենց այս ձևաչափը: Այդուհանդերձ, ներկայացվելիք տեղեկությունները պետք է պարունակեն առնվազն վերոնշյալ կետերը:

Հավելված 2

 Աշխատակիցների անվանացանկի ձևը 

	Անուն, ազգանուն

	Ծննդյան տարեթիվ
	Մասնագիտական փորձ (տարիներ)
	Ընկերությունում աշխատանքի փորձ (տարիներ)
	Ընկերությունում կատարած գործառույթները (տարիներ)
	Մասնագիտացում
	Լեզուներ

	
	
	
	
	
	
	

	
	
	
	
	
	
	

	
	
	
	
	
	
	


Ծանոթագրություն. Ցանկում պետք է ընդգրկվեն Ընկերության միայն առանցքային աշխատակիցները, մշտական մասնագիտական անձնակազմը, ինչպես նաև երկարաժամկետ աշխատակիցները: Ընկերությունը պարտավոր չէ օգտագործել հենց այս ձևաչափը: Այդուհանդերձ, ներկայացվելիք տեղեկությունները պետք է պարունակեն առնվազն վերոնշյալ կետերը:

Հավելված 3

 Ռեզյումեի ձևը 

Անձնական տվյալներ
· Անուն
[Անուն, ազգանուն, հայրանուն]

· Քաղաքացիություն 

· Ծննդյան ամսաթիվ 
[Ամսաթիվ, տարեթիվ]

Կրթություն և վերապատրաստում
· Ամսաթվեր (սկիզբ – ավարտ)
[մուտքագրե՛ք ավարտած յուրաքանչյուր համապատասխան դասընթացի մասին տեղեկությունը առանձին՝ սկսելով ամենավերջինից]

· Կրթական կամ վերապատրաստող 

կազմակերպության անվանումը, տիպը
· Հիմնական առարկաները 

· Շնորհված որակավորման անվանումը
Աշխատանքային փորձ
· Ամսաթվեր (սկիզբ – ավարտ) 
[մուտքագրե՛ք յուրաքանչյուր գործատուի մասին տեղեկությունը առանձին՝ սկսելով ամենավերջինից]

· Գործատուի անունը և հասցեն
· Գործունեության տիպը կամ ոլորտը
· Գրաված պաշտոնը
· Հիմնական գործառույթներն ու պարտականությունները 

Լեզուների իմացություն
· Մայրենի
[Նշե՛ք մայրենի լեզուն]

· Այլ լեզուներ
[Նշե՛ք լեզուն]

· Կարդալը
[Մակարդակը՝ գերազանց, լավ, բավարար]

· Գրավոր
[Մակարդակը՝ գերազանց, լավ, բավարար]

· Բանավոր
[Մակարդակը՝ գերազանց, լավ, բավարար]

Ծանոթագրություն. Ընկերությունը պարտավոր չէ օգտագործել հենց այս ձևաչափը: Այդուհանդերձ, ներկայացվելիք տեղեկությունները պետք է պարունակեն առնվազն վերոնշյալ կետերը:

Հավելված 4

Հայտարարագիր  

Մենք կարևորում ենք ազատ, արդար և մրցակցային գնումների գործընթացը, որում բացառվում է խարդախ պահվածքը: Այս առումով, մեր հայտային առաջարկի առնչությամբ մենք չենք առաջարկել ու չենք տրամադրել, լինի դա ուղղակի կերպով թե անուղղակիորեն, որևէ անընդունելի առավելություն որևէ քաղծառայողի կամ այլ անձանց, և չենք առաջարկի ու չենք տրամադրի նման խրախուսում կամ պայմաններ ո՛չ ներկա գնումային գործընթացում և ո՛չ էլ պայմանագրի հետագա իրականացման ընթացքում՝ պայմանագիրը շահելու դեպքում:

Մենք կարևորում ենք նաև նվազագույն սոցիալական չափանիշների (Հիմնական աշխատանքային չափանիշների) պահպանումը ծրագրի իրականացման ընթացքում: Մենք պարտավորվում ենք պահպանել Հիմնական աշխատանքային չափանիշները (“Core Labour Standards”), որոնք վավերացվել են Հայաստանի կողմից:

Մենք կտեղեկացնենք մեր աշխատակիցներին իրենց համապատասխան պարտականությունների մասին, ինչպես նաև սույն հայտարարագիրը կատարելու և Հայաստանի օրենքներին ենթարկվելու պարտականության և պատասխանատվության մասին:

(Վայր) …………………………, ………. ամսաթիվ ……….տարեթիվ
Ընկերության անունը …………………………………………

Ստորագրություն(ներ)

